
Brahmakritam Gauri Stotram

ப்³ரஹ்மக்ரு’தம் கௌ³ரீஸ்தோத்ரம்

(ஸௌரபுராணே 25-அத்⁴யாயாந்தர்க³தம்)

ப்³ரஹ்மோவாச-
த்வாம் நமாமி ஶிவாம் ஶாந்தாமீஶ்வரார்த⁴ஶரீரிணீம் ।
அநாத்³யநந்தவிப⁴வாம் மூலப்ரக்ரு’திமீஶ்வரீம் ॥ 13॥
ஜந்மம்ரு’த்யுஜராதீதாம் ஜந்மம்ரு’த்யுஜரபஹாம் ।
க்ஷேத்ரஜ்ஞஶக்திநிலயாம் பரமாகாஶமத்⁴யகா³ம் ॥ 14॥
ப்³ரஹ்மேந்த்³ரவிஷ்ணுநமிதாமஷ்டமூர்த்யங்கி³நீமஜாம் ।
ப்ரதா⁴நபுருஷாதீதாம் ஸாவித்ரீம் வேத³மாதரம் ॥ 15॥
ரு’க்³யஜு:ஸாமநிலயாம்ரு’ஜ்வீம் குண்ட³லிநீம் பராம் ।
விஶ்வேஶ்வரீம் விஶ்வமயீம் விஶ்வேஶ்வரபதிவ்ரதாம் ॥ 16॥
விஶ்வஸம்ஹாரகரணீம் விஶ்வமாயாப்ரவர்திநீம் ।
ஸர்க³ஸ்தி²த்யந்தகரிணீம் வ்யக்தாவ்யக்தஸ்வரூபிணீம் ॥ 17॥
பாஹி மாம் தே³வதே³வேஶி ஶரணாக³தவத்ஸலே ।
நாந்யா க³திர்மஹேஶாநி மம த்ரைலோக்யசந்தி³தே ॥ 18॥
த்வம் மாதா மம கல்யாணி பிதா ஸர்வேஶ்வர: ஶிவ: ।
ஸ்ரு’ஷ்டோऽஹம் த்ரிபுரக்⁴நேந ஸ்ரு’ஷ்டயர்த²ம் ஶங்கரப்ரியே ॥ 19॥
விவிதா⁴ஶ்ச ப்ரஜா:ஸ்ரு’ஷ்டா ந வ்ரு’த்³தி⁴முபயாந்தி தா: ।
தத: பரம் ப்ரஜா:ஸர்வா மைது²நப்ரப⁴வா: கில ॥ 20॥
ஸம்வத⁴யிதுமிச்சா²மி க்ரு’த்வா ஸ்ரு’ஷ்டிமத: பரம் ।
ஶக்திநீ க²லு ஸர்வாஸாம் த்வத்த:ஸ்ரு’ஷ்டி: ப்ரவர்ததே ॥ 21॥
நைவ ஸ்ரு’ஷ்டம் த்வயா பூர்வம் ஶக்தீநாம் யத்குலம் ஶிவே ।
ஸர்வேஷாம் தே³ஹிநாம் தே³வி ஸர்வஶக்திப்ரதா³யிநீ ॥ 22॥
த்வமேவ நாத்ர ஸந்தே³ஹஸ்தஸ்மாத்த்வம் வரதா³ ப⁴வ ।

மம ஸ்ரு’ஷ்டிவிவ்ரு’த்³த்⁴யர்த²மம்ஶேநைகேந ஶாஶ்வதே ॥ 23॥
மம புத்ரஸ்ய த³க்ஷஸ்ய புத்ரீ ப⁴வ ஶுசிஸ்மிதே ।
ப்ரார்தி²தா வை ததா³ தே³வீ ப்³ரஹ்மணா முநிபுங்க³வா: ॥ 24॥
ஏகாம் ஶக்திம் பூ⁴யோர்மத்⁴யாத்ஸஸர்ஜாத்மஸமப்ரபா⁴ம் ।
ஆஹ தாம் ப்ரஹஸந்ப்ரேக்ஷ்ய தே³வீம் விஶ்வேஶ்வரோ ஹர: ॥ 25॥
ப்³ரஹ்மணோ வசநாத்³தே³வி குரு தஸ்ய யதே²ப்ஸிதம் ।
ஆதா³ய ஶிரஸா ஶம்போ⁴ராஜ்ஞாம் ஸா பரமேஶ்வரீ ॥ 26॥
அப⁴வத்³த³க்ஷது³ஹிதா ஸ்வேச்ச²யா ப்³ரஹ்மரூபிணீ ।
புநராத்³யா பரா ஶக்தி: ஶம்போ⁴ர்தே³ஹம் ஸமாவிஶத் ॥ 27॥
அர்த⁴நாரீஶ்வரோ தே³வோ விபா⁴தீதி ஹி ந: ஶ்ருதி: ॥
தத: ப்ரப்⁴ரு’தி விப்ரேந்த்³ரா மைது²நப்ரப⁴வா: ப்ரஜா: ॥ 28॥
ஏவம் வ: கதி²தா விப்ரா தே³வ்யா:ஸம்பூ⁴திருத்தமா ।
படே²த்³ய: ஶ‍்ரு’ணுயாத்³வாऽபி ஸந்ததிஸ்தஸ்ய வர்த⁴தே ॥ 29॥
இதி ஸௌரபுராணே பஞ்சவிம்ஶத்யத்⁴யாயாந்தர்க³தம் ப்³ரஹ்மக்ரு’தம்

கௌ³ரீஸ்தோத்ரம் ஸம்பூர்ணம் ।

